ԱՄՓՈՓԱԹԵՐԹ
«ԳՈՒՅՔԸ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ արդարադատության նախարարություն
	26.03.2026

	
	N /27.0.1/14341-2026

	1. Ի պատասխան Ձեր` 2026 թվականի մարտի 18-ի թիվ ԱԹ/ԱՀ-1-1/9797-2026 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից։ Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի։
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու։
Նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Գույքը անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվում։
	Ընդունվել է ի գիտություն:

	2. ՀՀ տարածքային կառավարման և ենթակառուցվածքների նախարարություն
	26.03.2026

	
	N ԴԽ//11533-2026

	Հայաստանի Հանրապետության տարածքային կառավարման և ենթակառուցվածքների նախարարությունն առաջարկում է «Գույքը անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծում ներառել հետևյալը՝

	





	1․ գույքը տրամադրվում է բացառապես նպատակային՝ որպես սոցիալական բնակարանային ֆոնդ օգտագործելու համար։ Ցանկացած այլ օգտագործում համարվում է էական խախտում.
	Ընդունվել է ի գիտություն:
Բովանդակային առումով առաջարկն իրացված է նախագծի 1-ին, 2-րդ և 3-րդ կետերում։

	2. կազմակերպությունը չի կարող առանց լիազոր մարմնի գրավոր համաձայնության գույքը օտարել, գրավադրել, վարձակալության կամ այլ կերպ փոխանցել երրորդ անձանց օգտագործման.
	Ընդունվել է։

	3. գույքի նկատմամբ կատարված ցանկացած բարելավում չի առաջացնում սեփականության կամ այլ գույքային իրավունք, և փոխհատուցման ենթակա չէ, եթե այլ բան նախատեսված չէ լիազոր մարմնի կողմից հաստատված գրավոր համաձայնությամբ.
	Ընդունվել է։

	4. գույքի ոչ նպատակային օգտագործման, վատ կառավարման կամ պայմանագրային պարտավորությունների խախտման դեպքում լիազոր մարմինը իրավունք ունի միակողմանիորեն լուծել պայմանագիրը և պահանջել գույքի անհապաղ վերադարձ.
	Ընդունվել է։

	5. կազմակերպությունը պարտավոր է ապահովել գույքի ամբողջական պահպանումը, հաշվառումը և օգտագործման վերաբերյալ պարբերական հաշվետվությունների ներկայացումը՝ լիազոր մարմնի պահանջով.
	Ընդունվել է։

	6. Միաժամանակ առաջարկում ենք ուղղել նախագծի 1-ին, 2-րդ, 3-րդ կետերում նշված անշարժ գույքերի վկայականների համարները՝ համապատասխանաբար N25072024-07-0020, N13092024-11-0055, N 26022026-03-0102։
Նախագծի 3-րդ կետում ուղղել հողամասի մակերեսը, այն է՝ 0.24556հա։
	Ընդունվել է։

	3. ՀՀ ֆինանսների նախարարություն
	30.03.2026

	
	N 01/34/7940-2026

	1. Ձեր 18.03.2026թ. N ԱԹ/ԱՀ-1-1/9797-2026 գրությամբ ներկայացված՝ «Գույքը անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ մեր իրավասությունների շրջանակներում առաջարկություններ չունենք:
	Ընդունվել է ի գիտություն:

	4. ՀՀ կադաստրի կոմիտե
	26.03.2026

	
	N ՍԹ/5783-2026

	Ի պատասխան Ձեր 2026 թվականի փետրվարի 18-ի N ԱԹ/ԱՀ-1-1/9797-2026 գրության՝ «Գույքը անհատույց օգտագործման իրավունքով ամրացնելու մասին» 
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   
Առաջարկում ենք Նախագծի՝
	







	1. 1-ին կետում «վկայական N 01082023-07-0140» բառերը փոխարինել «անշարժ գույքի նկատմամբ իրավունքների պետական գրանցման N 25072024-07-0020 վկայական» բառերով.
	Ընդունվել է։

	2. 2-րդ կետում «վկայական N 01062021-11-0048» բառերը փոխարինել «անշարժ գույքի նկատմամբ իրավունքների պետական գրանցման N 13092024-11-0055 վկայական» բառերով.
	Ընդունվել է։

	3. 3-րդ կետում «վկայական N 08022023-03-0041» բառերը փոխարինել «անշարժ գույքի նկատմամբ իրավունքների պետական գրանցման N 26022026-03-0102 վկայական» բառերով, իսկ «0.2659» թիվը՝ «0.24556» թվով.
	Ընդունվել է։

	4. Միաժամանակ Նախագծում նշված 3 միավոր անշարժ գույքերը նախատեսվում են օգտագործել որպես սոցիալական բնակարանային ֆոնդ, մինչդեռ  
ՀՀ կառավարության 2021 թվականի ապրիլի 15-ի «Շինությունների նպատակային նշանակության դասակարգման ցանկը սահմանելու և Հայաստանի Հանրապետության կառավարության 2017 թվականի հունիսի 29-ի N 757-Ն որոշումն ուժը կորցրած ճանաչելու մասին» N 600 որոշման պահանջների համաձայն՝ վերջիններս հանդիսանում են հասարակական նպատակային նշանակության։ Նշված հանգամանքով պայմանավորված՝ առաջարկում ենք Նախագիծը շրջանառության մեջ դնել քննարկվող շենքերի, շինությունների նպատակային նշանակությունը դրանց օգտագործման նշանակությանը համապատասխանեցնելուց հետո:
	Ընդունվել է ի գիտություն:

